
Introduccion

Nos tiltimos vinte anos e debido 6 proceso de construccion da Unién
Europea, os estados e as rexions foron perdendo competencias a favor
das instituciéns e 6rganos da Comunidade.

Actualmente, a Unién Europea non s6 é responsable da politica co-
mercial exterior, do funcionamento do mercado interior, a politica agri-
cola comiin, a politica estructural rexional e as politicas comuns de
transporte, medio natural, social e de investigacién, senén que, ademais,
a partir do Tratado de Maastrich de 1992 e do Tratado de Amsterdam de
1997, a Unién tamén é responsable da moeda unica, ten competencias
en materia de politica interior e de xustiza e estd intentando establecer
unha politica exterior e de seguridade comun.

Mentres Europa estende progresivamente as stias competencias a no-
vos ambitos dos estados e das rexiéns, o estado nacién perde cada vez
mais, a favor da Unién, a stia capacidade para regular, estimula-lo crece-
mento, garanti-lo emprego e aproveita-los recursos fiscais, e 6 mesmo
tempo, a importancia das rexions dentro dos Estados nacion crece sen
cesar, dandose este crecemento tanto no ambito da politica, da econo-
mica coma no cultural.



Asi pois, as rexiéns aumentaron a stia importancia nos estados na-
cién debido &s transferencias, 4 descentralizacién, ds reformas adminis-
trativas, 4s novas competencias e a unha maior responsabilidade politica
baseada no principio de subsidiariedade. Ademais a importancia do pa-
pel que desempefan a escala europea tamén se incrementa constante-
mente. Unha cousa impulsa a outra. Non obstante, seria un erro querer
anula-lo estado nacién, pois segue sendo, xunto coas rexiéns, o que de-
termina o marco de referencia da identidade politica e cultural dos cida-
déns. Os gobernos nacionais son ante todo os suxeitos da integracién eu-
ropea, 0s que participan nos tratados constitucionais. Imos cara a un
novo equilibrio de poder entre os tres niveis politicos: a rexién, os esta-
dos membros e a Unién Europea. Isto debe reflectirse tamén na cons-
truccion e no funcionamento da Unién Europea.

Esta diminucién progresiva de competencias por parte dos estados
membros, a favor da Unién, vese compensada polo dereito que lles
asiste a participar nas institucions da Unién, 6 estaren os mecanismos de
decisién da comunidade en mans dos 6rganos intergobernamentais
(Consello de Ministros e Consello Europeo) e supranacionais (Comi-
sién e Parlamento).

Polo contrario, no caso das rexions a perda de competencias, a favor
da Unién, non se acompana dunha previsién axeitada da stia representa-
tividade e participacion nos procesos comunitarios. Se examinamos a
natureza e composicién das instituciéns comunitarias, non existe en
ningunha delas lugar para as rexiéns.

Os tratados fundacionais unicamente consideran as rexiéns como
obxectos da politica econémica. Tanto as instituciéns rexionais coma os
seus representantes non reciben ningin tipo de atribucion relevante. As
sucesivas revisions dos tratados, pese a recofiece-lo amplo proceso de re-
xionalizacién e descentralizacion politica producido nos estados mem-
bros, non foron capaces de incorpora-la realidade e o nivel rexional 4 es-
tructura institucional comunitaria. No Tratado da Unién, a partir de
Maastrich, reconécese o nivel rexional a través principalmente da crea-
cién do Comité das rexions, pero outorgindolle a este o caracter de 61-
gano meramente consultivo.

Este crecente poder comunitario, 6 asumir competencias rexionais
sen ningunha contrapartida institucional para estas, comporta o risco
dunha desaparicién progresiva do dmbito de competencia rexional con-
vertendo as rexions en meros instrumentos de execucion de decisiéns
politicas emanadas dos érganos comunitarios.

Como consecuencia de todo isto as rexions venien formulando cada
vez con mais forza toda unha serie de propostas e medidas encamifiadas,
dunha parte, a estructura-las stas relaciéns coa nova organizacién supra-
nacional co obxecto de tomar parte no proceso decisorio; e doutra parte,

a asociarse Os sistemas existentes no interior dos estados, encargados de
elabora-la posicién nacional ante a Comunidade. En ambolos dous ca-
sos coa finalidade de que tefian en conta os seus intereses, as stias opi-
nions e propostas.

Os parlamentos nacionais e rexionais no proceso de integracion
europea. O déficit democriatico

Desde o punto de vista da divisién de poder, a Unién Europea carac-
terizase por unha preponderancia do poder executivo ou, mellor, porque
o poder lexislativo da Unién recae, principalmente, nos poderes executi-
vos estatais (o Consello); o que deu lugar 6 chamado «déficit democra-
tico» da Unién, déficit que se multiplica en relacién cos entes subesta-
tais, pois o groso da participacién rexional nas instituciéns europeas
recae en 6rganos gobernamentais.

Coa idea de déficit democritico faise referencia 4 preponderancia dos
gobernos estatais no proceso de integracion europea, tanto respecto do
Parlamento europeo, as atribuciéns do cal non compensan a postula-
cién experimentada por aqueles.

A transferencia de competencias do nivel nacional 6 nivel europeo rea-
lizase esencialmente en beneficio do Consello e o Parlamento europeo
non recibiu os poderes que lle permitiran desempena-lo pleno papel dun
Parlamento en materia comunitaria. Asi pois, creouse un «déficit demo-
cratico» estructural que o Parlamento europeo e os parlamentos nacionais
non poden senén deplorar e tratar de reducilo conxuntamente.

Nos estados con formas de distribucién territorial do poder, 6 prota-
gonismo dos executivos sobre o lexislativo engddeselle o protagonismo
desenvolvido polos 6rganos centrais fronte 6s entes territoriais, no que
algtins deron en chamar «déficit de descentralizacién». (Pablo Pérez
Tremps: «a reforma do Senado ante a Unién Europea»). Na medida en que
a descentralizacién fomenta valores democraticos como a participacion
ou a proximidade entre gobernantes e gobernados, tamén se poderia falar
dun déficit democratico neste caso.

Por unha e outra via os cidaddns europeos experimentarian o progre-
sivo alonxamento dos centros de decisién politica 6 tempo que a insufi-
ciencia ou ausencia de mecanismos de participacién e control eficaces.

Unha das lifias de reaccion para palia-lo déficit democrdtico tende a
realza-lo papel das asembleas lexislativas no concerto europeo, sexa das
cdmaras nacionais sexa do propio Parlamento europeo.

Polo que se refire a este tltimo, ainda que dista moito de conseguirse
un punto de razoable equilibrio institucional, son innegables os progresos
experimentados tanto desde o punto de vista das stias atribuciéns coma
da sua lexitimidade democrética. Non podemos esquecer que na decla-



racién de Laeken de decembro de 2001, se afirma con rotundidade que
a Unién Europea debe ser «mdis democratica, transparente e eficaz».

Polo que atinxe 6s parlamentos nacionais, sinala-lo papel fundamen-
tal que conservan nalgtins aspectos decisivos da politica europea. Desde
xeito, a reforma do Tratado ou a entrada de novos socios na Unién Euro-
pea debe ser aprobada ou ratificada polos parlamentos nacionais.

Unha reaccidn xeneralizada nos parlamentos nacionais foi a creacién
no seu seo dunha comisién especializada no seguimento dos asuntos eu-
ropeos. No caso espanol, a Lei 47/1985, do 27 de decembro, de bases de
delegacion 6 Goberno para a aplicacién do dereito das comunidades eu-
ropeas creou a Comisién mixta Congreso-Senado para as comunidades
europeas. Trala stia reforma pola Lei 18/1988, do 1 de xullo, a Comisién,
denominada dende entén Comisién mixta para a Unién Europea, foi re-
gulada pola Lei 8/1994, do 19 de maio.

A reflexién sobre o papel que se lles debe reservar 6s parlamentos na-
cionais no dmbito comunitario, asi como a conveniencia de logra-la stia
mais fluida interrelacion co Parlamento europeo, ainda que non se pode
dar por concluida si que estd bastante estendida e ten o seu reflexo nos
propios tratados.

Asi a Declaracién n® 13 do Tratado de Maastrich relativa 6 cometido
dos parlamentos nacionais na Unién Europea considera importante fo-
mentar unha maior participacion destes, intensificando o intercambio
de informacién co Parlamento europeo e comprometendo és estados
para que os parlamentos nacionais poidan dispoiier con antelacién sufi-
ciente das propostas lexislativas da Comision. Avoga igualmente esta de-
claracién por intensifica-los contactos entre os parlamentos nacionais e
o Europeo a través da realizacion de reuniéns periddicas.

A Declaracion n° 14, relativa 4 Conferencia de parlamentos, invita 6
Parlamento europeo e és nacionais a reunirse baixo a forma de confe-
rencia de parlamentos, 4 que se lle consultard sobre as grandes orienta-
ciéns da Unién Europea. Ata a actualidade s6 tivo lugar unha conferen-
cia deste tipo en Roma en novembro de 1990, organizada co obxecto de
influir na preparacion do Tratado de Maastrich.

Maior éxito, en cambio, tivo a Conferencia de presidentes de parla-
mentos 6 igual que o COSAC (Conferencia de 6rganos especializados
nos asuntos comunitarios) xurdida no ano 1989.

No Tratado de Amsterdam, 1997, recéllese un protocolo sobre o co-
metido dos parlamentos nacionais na Unién Europea que se incorpora
como anexo 6 Tratado da Unién Europea e 6s tratados constitutivos das
comunidades europeas. O dito protocolo incide en dous aspectos, a in-
formacién és parlamentos nacionais e a COSAC. Polo que se refire 4 pri-
meira alinea, a informacion amplia o seu ambito a tédolos documentos
de consulta da Comisién, e coa finalidade de que as propostas lexislati-

vas da Comision, se lles comuniquen con antelacion suficiente 6s parla-
mentos nacionais, dispon que agds excepcions derivadas de motivos de
urxencia, entre a transmision dunha proposta lexislativa da Comisién 6
parlamento europeo e 6 Consello e a data da sda inclusion na orde do
dia do Consello debe transcorrer un periodo de seis semanas.

Polo que se refire COSAC, establécese que podera dirixir as institu-
ciéns da Unién Europea calquera contribucién que xulgue conveniente,
baseandose en particular en proxectos de textos normativos que 0s re-
presentantes dos gobernos decidan de comtin acordo transmisible. As
contribucions da COSAC non son vinculantes para os parlamentos na-
cionais nin prexulgan a sia posicion.

Dentro desta lina de incrementa-lo papel dos parlamentos nacionais
no contexto europeo, cabe sinala-la idea apuntada polo presidente da
Convencién sobre o Futuro da UE, Valery Giscard D'Estaing, sobre a po-
sibilidade de que estes pidan chegar a obrigar 4 Comision Europea para
que revise as stias noTMas se consideran que estas poden invadir compe-
tencias nacionais, € No suposto de que se produza un numero significa-
tivo de avisos deste tipo 2 Comisién deberd revisa-la sia proposta. De
persisti-lo desacordo os parlamentos nacionais poderan recorrer Tribu-
nal de Luxemburgo.

A segunda lina de reaccién, contra o monopolio da actividade euro-
pea polos 6rganos centrais do estado en menoscabo das entidades su-
bestatais, 6 igual que no caso anterior, ten un dobre campo de manifes-
tacién, o propiamente europeo por unha parte, e no dmbito interno de
cada estado pola outra.

Na esfera comunitaria europea pode citarse a Carta comunitaria
de rexionalizacion aprobada no ano 1988 polo Parlamento europeo; na
que se invita a t6dolos estados membros a instituciona-las rexions.

Tameén temos que referirnos a unha serie de organizacions paracomu-
nitarias, como pode se-la Asemblea de rexions de Europa (ARE), o Con-
sello de municipios e rexions de Furopa e a Union internacional de cidades
e autoridades locais. No 4mbito do Consello de Europa hai que cita-lo
Congreso de poderes locais e rexionais. Pero sen dubida o fito mais im-
portante neste movemento ¢é 0 Comité das rexions creado polo artigo 198.2
do Tratado da Unién Europea como 6rgano consultivo do Consello e
a Comision.

Ainda que se trata dun primeiro avance, 0 Comité das rexions non su-
pén unha solucién satisfactoria xa que & seu caracter meramente consul-
tivo tinese, o feito de que non se integra exclusivamente por representan-
tes rexionais o que, loxicamente, non podia ser doutra maneira dada a
existencia de estados membros da Unién Europea sen distribucién terri-
torial do poder.



O propio comité no seu dictame, sobre a revisién do Tratado da
Unién Europea e do Tratado constitutivo da Comunidade Europea de
1995 avogaba por un reforzamento da stia posicién e atribuciéns.

A nivel interno dos estados a gran cuestién é garanti-las vias de
participacién dos entes subestatais no proceso de formacién da vontade
estatal. Na medida en que a integracion europea implica que gran nu-
mero de cuestions de competencia rexional se decidan e regulen nas ins-
tancias comunitarias, xorde a necesidade de darlles unha canle de parti-
cipacién a estes entes.

Polo que se refire 6 Estado espafiol, cémpre destacar que a Adminis-
tracion central admitiu finalmente a participacién das comunidades au-
téonomas nos comités da Comision Europea. Para estes efectos as comu-
nidades auténomas acadaron un acordo unanime para repartirse a presencia
nos comités en funcién dos intereses de cada unha e por periodos de
tempo concretos. A regra xeral é que a representacion autonémica nos
comités a posien conxuntamente diias comunidades auténomas por un
periodo de catro anos.

Garantir unha maior participacién dos parlamentos estatais na inte-
gracién europea pode palia-lo déficit democrético, ainda que non resol-
vera o problema da falla de participacién das comunidades auténomas.

Respecto deste papel que deben xoga-los parlamentos rexionais no
proceso de integracion europea, estanse tomando as primeiras medidas
xuridicas, se ben por comparacién con outros paises, a resposta neste
punto no caso de Espaiia € modesta, e consiste principalmente en adap-
taciéns organizativas e regulamentarias das cimaras.

O 11 de novembro de 1995 o relatorio da Comisién xeral das comu-
nidades auténomas do Senado elaborou un informe sobre o papel
dos entes territoriais no futuro da Unién Europea, e ainda que como in-
dica o seu titulo, o informe se dedica 4 participacién rexional e, polo
tanto, dos seus poderes executivos, nunha das stias conclusiéns sinala:
«O relatorio considera importante potenciar e desenvolve-las relaciéns
entre o Parlamento europeo e os parlamentos das comunidades aut6-
nomas, co fin de conecer mellor os problemas que afectan 6s cidadéns
nas distintas esferas e, polo tanto, mellora-la stia eficacia na resolucién
destes».

Non obstante, ata a actualidade, o fito fundamental no proceso de
progresiva implicaciéon dos parlamentos rexionais na politica europea
constitieo o Documento de Oviedo sobre o papel das asembleas lexisla-
tivas rexionais na Unién Europea. Este documenito é o resultado do En-
contro de presidentes de asembleas lexislativas rexionais de Europa con-
vocado pola Xunta Xeral do Principado de Asturias os dias 6 e 7 de
outubro de 1997.

A necesidade de compartir experiencias e inquedanzas cos outros par-
lamentos rexionais europeos e o interese en reivindicar, formalmente, o
noso espacio en Europa, foi o que motivou en 1995 a creacién da Con-
ferencia de presidentes de asembleas lexislativas das rexiéns de Europa, a
CALRE.

A CALRE, auspiciada polo presidente da Xunta Xeral do Principado
de Asturias convocou a sda primeira reunién en Oviedo. Nela tefien par-
ticipacién os presidentes dos parlamentos/asembleas das rexién de Eu-
ropa con competencias lexislativas e estd integrada por mdis de 60 asem-
bleas, espafiolas, italianas, belgas, alemanas, austriacas, finlandesas,
portuguesas, danesas, de Irlanda do Norte, Gales e o Parlamento escocés
do Reino Unido. Estas cimaras son os 6rganos lexislativos que postien a
representacion de mdis de douscentos milléns de cidaddns europeos.

A CALRE é o lugar de encontro dos presidentes das cimaras e 0 noso
desexo ¢é participar activamente no proceso de construccién da Unién Eu-
ropea, achegarlles este ente supranacional 6s cidadans 6s que representa-
mos directamente, xa que os parlamentos, polo seu sistema de eleccién,
estdn lexitimados para facelo e ademais poden actuar como intermedia-
rios entre Europa e os cidaddns da Unidn e crear conciencia europea en-
tre a poboacién.

As asembleas lexislativas rexionais non queremos permanecer a
marxe da configuracién de Europa nin renunciar 4 participacion no seu
futuro. Moito menos neste momento de cambio, de ampliacién e de re-
forma das institucions.

Se pretendemos atalla-la eterna critica do déficit democratico, temos
que ensamblar axeitadamente os tres niveis parlamentarios da Unién, o
propiamente europeo, o nacional e o rexional. Estou plenamente con-
vencido de que a lexitimidade politica europea serd mellor aceptada por
parte dos cidaddns na medida en que estean madis préximos a eles os ni-
veis de decision. Os parlamentos podemos se-la cadea de transmision
das directivas europeas que afectan 6 noso marco de competencias lexis-
lativas. Podemos fomenta-lo intercambio de informacién a través de re-
des informadticas que poidan satisface-las aspiraciéns da cidadania de
cara a unha verdadeira participacién na marcha dos asuntos publicos. E,
definitivamente, merecemos ser consultados.

Despois de analizar brevemente as conclusions dos distintos encon-
tros da CALRE podese asegurar que esta iniciativa resulta positiva e que
boa parte dos obxectivos que se estableceron nos encontros de Oviedo,
Salzburgo, Florencia, Santiago de Compostela e Madeira se estin cum-
prindo.

Con posterioridade 4 primeira conferencia en Oviedo conseguiuse
dispofier de seis escanos por cada punto da orde do dia da cada reunién
da Comision de politica rexional do Parlamento europeo en Bruxelas,



ante a que cada presidente de Parlamento ten dereito a intervir. Nestes
anos fixose uso destes escanos preferentemente polos parlamentos espa-
nois, belgas e italianos.

Co obxecto de mellora-la formacién dos deputados rexionais e dos
funcionarios 6 servicio das respectivas asembleas, propiciouse tamén a
sinatura dun convenio co Instituto europeo de administraciéns publicas
e programaronse xa cursos diversos en Maastrich.

Na II conferencia que tivo lugar en Salzburgo, no ano 1998, a preo-
cupacién que manifestaron os presidentes de parlamentos foi o correcto
funcionamento do principio de subsidiariedade. As rexiéns necesitan es-
tar en disposicion de defende-las stias propias competencias fronte 4
Unién Europea. Neste sentido, solicitibase o recofiecemento pleno dos
parlamentos rexionais na Unién Europea como parlamentos nacionais.
Un punto polémico que se retomou na Conferencia de presidentes no
Pais Vasco e sobre o que non se acadou unanimidade.

En Florencia, ano 1999, presentouse como un reto crear no seo de
cada parlamento unha comision de asuntos europeos para, entre outras
cuestions, avalia-las acciéns dos gobernos rexionais. Os parlamentos es-
panois contan na totalidade hoxe con estas comisiéns.

A este respecto e polo que se refire 6 Parlamento de Galicia sinala-la
Comision para asuntos europeos que se constituiu por primeira vez na
pasada lexislatura, por acordo do Pleno do Parlamento do 13 de abril de
1999.

Tratase dunha comisién permanente non lexislativa que se constitie
6 principio de cada lexislatura e finaliza os seus traballos 6 terminar esta,
é dicir, cada 4 anos. A tltima data de constitucién foi o 6 de xufio de
2002.

Estd integrada por catorce membros, distribuidos entre os grupos par-
lamentarios en proporcion 4 representacion que cada un deles ten na
Cdmara.

Entre as sias competencias destacan:

1.- Formularlle preguntas 6 Goberno da Comunidade Auténoma so-
bre os programas de traballo, as previsiéns plurianuais, os documentos
intersectoriais de reflexién e as grandes directrices politicas das institu-
ciéns comunitarias europeas que puidesen afectar 4 Comunidade Auté-
noma de Galicia.

2.- Fixa-la posicion da Cdmara respecto dos asuntos comunitarios eu-
ropeos de orde institucional e das politicas comunitarias xerais mediante
proposiciéns non de lei e comunicaciéns do Goberno da Comunidade
Auténoma.

3.- Solicitar e recibir informacién e documentacién do Goberno da
Comunidade Auténoma sobre os seguintes aspectos:

a) Materias debatidas no Comité das rexions e na conferencia secto-
rial para asuntos relacionados coas comunidades europeas, enmar-
cada no Ministerio para as Administracions Publicas.

b) Situacion de transposicion de directivas e execucién das decisiéns
dos regulamentos comunitarios de dmbito multidepartamental que
afecten ds competencias xuridicas substantivas da Comunidade Aut6-
noma de Galicia.

¢) Evolucién dos expedientes incoados pola Comisién Europea con-
tra o Reino de Espana por accién ou omision da Comunidade Auto-
noma de Galicia en materia da stia competencia.

4.- A aplicacién & referida Comision das normas de organizacién e
funcionamento establecidas con cardcter xeral para as restantes comi-
siéns parlamentarias permanentes.

Finalmente, entre as stias actividades caben destaca-las reuniéns de
traballo periddicas que establece a propia Comisién, as sesiéns con ex-
pertos en asuntos europeos e contactos, viaxes e intercambios coas insti-
tuciéns comunitarias.

Na IV Conferencia de presidentes de asembleas lexislativas das re-
xiéns de Europa tivo lugar en Santiago de Compostela 0 ano 2000.

Nesta IV Conferencia 6s temas recorrentes neste tipo de reunions, é
dicir 4 busca de férmulas para encamina-la participacién dos parlamen-
tos no proceso de integracién europea engddense outras preocupacions
como son o medio natural, os movementos migratorios, o emprego, a
paz e a Carta europea dos dereitos fundamentais da Unién Europea.

En Santiago tamén se reitera a necesidade de que as asembleas lexis-
lativas rexionais estean representadas na Conferencia de 6rganos especia-
lizados en asuntos comunitarios (COSAC).

En outubro de 2001 a CALRE reuniuse en Madeira para debate-lo seu
propio Regulamento de funcionamento e abordar dous relatorios de ac-
tualidade, a gobernanza europea e a descentralizacién, e a democracia
virtual. A Declaracién de Madeira, aprobada por unanimidade por tédo-
los presidentes das asembleas con poderes lexislativos das rexiéns da
Unién Europea analiza os resultados da Conferencia intergobernamen-
tal de Niza; realiza unha serie de propostas concretas de cara 4 seguinte
conferencia que se celebrard no 2004; aborda outros temas rexionais; o
estatuto da Carta dos dereitos fundamentais da Unién; o papel dos par-
lamentos na arquitectura de Europa; a ampliacién a novos estados mem-
bros e a contribucién dos parlamentos rexionais ante esta nova Europa.

De entre todalas cuestions que, en definitiva, buscan reafirma-la par-
ticipacién das instituciéns lexislativas rexionais no proceso de redefini-
cién dunha Unién que promova a seguridade, a paz e o benestar en Eu-
ropa, hai un acordo que me parece realmente interesante.



Os presidentes propofien que, entre 0s asuntos que se traten durante
a préxima conferencia intergobernamental, se incltia o papel e o estatuto
das rexions, de tal maneira que teflan un tratamento especifico para a
consagracion nos tratados dun futuro «estatuto das rexions dotadas de
poder lexislativo». Este estatuto deberia conte-los dereitos procesuais das
rexions; o establecemento de contactos institucionalizados co Parla-
mento europeo e o Comité das rexions e o reconiecemento do dereito das
rexions a presentar contribucions en aplicacién do principio de proximi-
dade, subsidiaridade e proporcion.

A proxima cita da CALRE é neste mes de outubro en Bruxelas, organi-
zada polo presidente da comunidade flamenca en Bélxica. O borrador
do documento presentado por este presidente sobre a convencién euro-
pea, que pretende ser debatido e aprobado por unanimidade, propén
crear unha estructura que garanta a implicacién activa da CALRE dentro
do Comité das rexions. Neste sentido e de forma mais concreta, suxirese
que o Comité permanente da CALRE, integrado polos presidentes da
conferencia actual e anterior e por un presidente-coordinador por cada
un dos estados nacionais, actie como observador das reuniéns dos pre-
sidentes de goberno e controle as actividades da convencién. Proponse,
igualmente, coa consideraciéon dos presidentes a creacion dunha repre-
sentacién permanente da CALRE no Comité das rexiéns e, por ultimo, a
constitucién dun grupo de traballo que realice unha contribucién con-
sensuada na discusién sobre a gobernanza europea e o papel e posicién
das rexions dentro das futuras estructuras europeas.

E preciso un maior esforzo por harmonizar formulas de participacion
dos parlamentos rexionais na integracién europea. Estimo que s6 cun
achegamento lograremos que a Union Europea integre con efectividade
os parlamentos nas instituciéns europeas. E preciso recordar que a parti-
cipacién en Europa non ten sentido de maneira fragmentada, como se as
rexiéns puideran vincularse pola stia conta 6s érganos da Union.

Os parlamentos rexionais tefien que ter voz propia na construccioén
de Europa e o debate aberto para a reforma institucional na Unién Euro-
pea ata a Conferencia intergobernamental do ano 2004 vainos permitir
tela.

Precisamente o presidente da Comisién Europea, Romano Prodi,
avogou por darlles unha maior participacién s comunidades auténo-
mas e as entidades locais na preparacion das decisions que se adoptan na
Unién Europea. A adopcién do Libro Branco da Gobernanza pretende,
coas medidas que suxire, reforza-la confianza da poboacién na Unién
Europea antes do proximo ciclo de reforma institucional.

Respecto a canle de participaciéon dos parlamentos rexionais non
podo eludi-la principal dificultade que seguramente todos vostedes in-
tien: o maior peso dos executivos autonémicos. Pese a que é indubida-

ble que o seu protagonismo pode ser ainda maior, os gobernos rexionais
estdn atopando un espacio na engrenaxe europea tanto en conferencias
sectoriais estatais coma nos comités da Comisién Europea.

Nembargantes, o Comité das rexiéns no seu dictame do 17 de fe-
breiro de 2000 sobre a Conferencia intergobernamental apoiaba, por un
lado, «os esforzos dos parlamentos rexionais con competencias lexislati-
vas en pro dun maior desenvolvemento dos contactos institucionais co
Parlamento europeo».

E, por outra parte, no mesmo dictame, con relacién 6 nomeamento
dos membros do Comité das rexiéns, avogaba por examina-los princi-
pios establecidos e sinalaba que «deberdn ser titulares dun mandato de-
mocratico nunha entidade rexional ou local ou ser politicamente res-
ponsables ante unha asemblea elixido por sufraxio universal directo».

A Asemblea rexional de Murcia, nunha xornadas que tiveron lugar
esta primavera sobre a gobernanza europea formulaba a necesidade de
que os parlamentos rexionais estean implicados na toma de decisiéns a
nivel europeo. As conclusiéns sinalaban a presencia das cdmaras rexio-
nais no Parlamento europeo, no Comité das rexiéns ou a creacién
dunha cdmara de representacién territorial, un Senado europeo. Outra
opcién d que xa me referin con anterioridade versa sobre a participacién
na Conferencia de 6rganos especializados en asuntos comunitarios
(COSAC).

Non obstante, tefio que dicir que son mdis partidario de que a Confe-
rencia de presidentes de parlamentos rexionais europeos obtena o reco-
flecemento que esperamos e que co debate aberto parece ser posible. Es-
timo que se a Unién realmente aposta por permitir que entremos na
dimensién europea é mais factible formar parte dun érgano xa creado
que inventarnos un novo, cando precisamente o que pretende coa gober-
nanza é racionaliza-las instituciéns e que sexan mais eficaces e compren-
sibles para os cidadans.

Pero ainda que a via sexa discutida é indubidable que neste gran de-
bate europeo debemos traspasa-las elites e permiti-lo achegamento dos
cidadédns para que se sintan participes e protagonistas dun proxecto en
comun.

Os parlamentos rexionais encarnan, como institucions democrdticas
que son, uns valores que hoxe, mais que nunca, hai que defender e di-
vulgar: o respecto 6s dereitos humanos, a supremacia da palabra sobre a
violencia, a convivencia en paz, a tolerancia e o respecto a diversidade
social e cultural, a liberdade, a xustiza, a solidariedade. Valores cunha di-
mension internacional que deben axudarnos a guia-lo noso futuro na
Europa dos 27.

A Camara lexislativa galega afronta o reto da construccién europea coas
mesmas inquedanzas e esperanzas que calquera parlamento espaifiol ou



europeo. Os cidaddns 6s que representamos son europeos e queremos
que a sta voz se escoite en Europa coa mesma intensidade cd dos demais
cidadans dos estados membros e remato, confiando en que os traballos
da Convencién europea contribiian a «<unha nova fundacién intelectual
do futuro da Unién Europea» como dixo no seu discurso, pronunciado
en Bruxelas o 28 de febreiro deste ano, o presidente da Convencién eu-
ropea para a reforma dos tratados, Valery Giscard D'Estaing. &

